
V. PRELAZNE I ZAVRŠNE ODREDBE 

 
Član 23. 

(Primjena Zakona o upravnom postupku) 
(1) Na radnje i rokove koji nisu definisani ovim pravilnikom 
primjenjuju se odredbe Zakona o upravnom postupku Brčko 
distrikta BiH. 
(2) Izmjene i dopune ovog pravilnika provode se na način i po 
postupku koji je važio za donošenje istog.  

 
Član 24.  

(Stupanje na snagu)  
Ovaj pravilnik stupa na snagu danom objave u 

„Službenom glasniku Brčko distrikta BiH“. 
 

Broj predmeta: 02-000215/18 
Broj akta: 07-1154SO-020/18 
Datum, 26.10.2018. godine 
Mjesto, Brčko 

                                           Šef Odjeljenja za obrazovanje 
       Senad Osmanović, prof., s. r.  

 Na osnovu člana 22 stava 1 tačke d) Zakona o Policiji 
Brčko distrikta Bosne i Hercegovine (Službeni glasnik Brčko 
distrikta BiH, brojevi: 31/09; 60/10 i 31/11) i člana 45 stava 3 
Zakona o prometu eksplozivnih materija i zapaljivih tečnosti i 
gasova (Službeni glasnik Brčko distrikta BiH, broj 27/07), šef 
Policije Brčko distrikta BiH, donosi  
 

O  D  L  U  K  U 
o maloprodaji i upotrebi pirotehničkih sredstava 

za zabavu klase II 
 

Član 1 
Dozvoljava se maloprodaja i upotreba pirotehničkih 

sredstava za zabavu – klase II na području Brčko distrikta Bosne 
i Hercegovine u periodu od 15. novembra 2018. godine do 15. 
januara 2019. godine. 

Član 2 
Pirotehnička sredstva za zabavu iz prethodnog člana 

ove odluke nije dozvoljeno upotrebljavati u zatvorenim 
prostorima i na mjestima masovnijeg okupljanja građana. 
 

Član 3 
Ovom odlukom stavlja se van snage Odluka o 

maloprodaji i upotrebi pirotehničkih sredstava za zabavu klase II, 
broj predmeta: 14.05-02-2329/18, broj akta: 14.05-02-80739/18 
od 29. 11. 2018. godine radi tehničke greške. 
 

Član 4 
Ova odluka stupa na snagu danom donošenja i objavit 

će se u Službenom glasniku Brčko distrikta BiH. 
 
Broj predmeta: 14.05-02-2329/18 
Broj akta: 14.05-02-81648/18    
Brčko, 31. 10. 2018. godine 

    Š  E  F 
        POLICIJE BRČKO DISTRIKTA BiH 
                    mr. Goran Pisić, s. r.  

Upravni odbor Fonda zdravstvenog osiguranja Brčko 
distrikta BiH, na osnovu člana 13 stava 1, tačke d) i člana 35 Statuta 
Fonda zdravstvenog osiguranja Brčko distrikta BiH (Službeni glasnik 
Brčko distrikta BiH, brojevi: 17/07, 1/08, 3/15, 7/15, 41/16 i 42/17) i 
na osnovu Odluke o osnivanju Fonda zdravstvenog osiguranja Brčko 
distrikta BiH (Službeni glasnik Brčko distrikta BiH, br. 1/07, 8/07, 
7/11, 45/14, 20/16 i 7/18), na 21. redovnoj sjednici, održanoj 31. 10. 
2018. godine, donosi  
 

O D L U K U 
O IZMJENAMA I DOPUNAMA STATUTA  

FONDA ZDRAVSTVENOG OSIGURANJA BRČKO DISTRIKTA 
BiH  

Član 1 
(1) U članu 7 stavu 1 Statuta Fonda zdravstvenog osiguranja 
Brčko distrikta BiH (Službeni glasnik Brčko distrikta BiH, brojevi: 
17/07, 1/08, 3/15, 7/15, 41/16 i 42/17) tačka f) se briše. 
(2) Dosadašnje tačke g), h), i), j), k), l), m), n), o) i p) postaju 
tačke: f), g), h), i), j), k), l), m), n) i o). 

 
Član 2 

(1) U članu 11 stav 2 mijenja se i glasi: 
 „(2) Upravni odbor sastoji se od pet članova vodeći 
računa o odredbama člana 20 Statuta Brčko distrikta BiH: 

a) jedan član, državni službenik zaposlen u organu uprave 
Brčko distrikta BiH, uklјučujući i rukovodeće državne 
službenike koji posjeduje VSS i iskustvo u oblasti 
ekonomije i finansija, u minimalnom trajanju od tri 
godine; 

b) jedan član predstavnik davalaca usluga iz javnog sektora; 
c) tri člana iz reda predstavnika osiguranika.“. 

(2) Iza stava 2 dodaje se novi stav 3 koji glasi: 
 „(3) Član upravnog odbora ne može biti lice koje je 
direktor javnog preduzeća ili ustanove Brčko distrikta BiH.“. 
(3) Dosadašnji stavovi 3, 4, 5, 6, 7, 8 postaju stavovi 4, 5, 6, 
7, 8 i 9. 
(4) Iza stava 9 dodaje se novi stav 10 koji glasi: 
 „(10) U slučaju prestanka članstva u upravnom odboru 
jednog od članova, mandat novoizabranog člana upravnog 
odbora traje do isteka mandata svih ostalih članova upravnog 
odbora.“. 

Član 3 
 U članu 13 stavu 1 tački c) riječ „službi“ se briše. 

 
Član 4 

 Iza člana 16 dodaje se novi član 16a, koji glasi: 
 

„Član 16a 
(Zamjenici direktora) 

(1) Fond ima dva zamjenika direktora. 
(2) Zamjenici direktora moraju imati iste uslove u pogledu 
stručne spreme, radnog iskustva kao i direktor pri izboru. 
(3) Odredbe koje se odnose na proceduru imenovanja, mandat 
i razrješenje direktora, analogno se primjenjuju i na zamjenike 
direktora. 
(4) Zamjenici direktora pomažu direktoru u vršenju njegovih 
dužnosti i zamjenjuju ga u slučajevima odsutnosti ili 
spriječenosti. 
(5) U slučaju odsutnosti ili spriječenosti direktora mijenja ga 
zamjenik direktora koga direktor odredi. 
(6) Zamjenici direktora imaju sva prava, dužnosti i 
odgovornosti direktora kada ga zamjenjuju. 
(7) Zamjenici direktora za svoj rad odgovaraju direktoru i 
upravnom odboru.“. 

Član 5 
 U članu 18 stavu 1, tački g) riječi: „šefova službi i 
službi“ se brišu. 

Član 6 
Ova odluka stupa na snagu osmog dana od dana 

objavlјivanja u Službenom glasniku Brčko distrikta BiH. 
 

PREDSJEDNIK UPRAVNOG ODBORA 
Dr. med. sci. Zoran Tošić, s. r. 

Broj: 015-180/7-UO-108/18 
Brčko, 31. 10. 2018. godine 

